
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑲᐅᑎᒋᒋᐊᓕᒃ 

ᐋᓐᓂᐊᓯᐅᖅᑎᓂᒃ ᑐᑭᓯᓇᓱᐊᕐᓂᖅ ᐃᑲᔫᑕᐅᔪᒪᓪᓗᓂ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐃᖅᑲᓇᐃᔭᐃᓐᓇᖅᑎᑦᑎᓂᕐᒧᓪᓗ  
 

ᐃᖃᓗᐃᑦ, ᓄᓇᕗᑦ (ᐋᒋᓯ 17, 2022) - ᐅᓪᓗᒥ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᖕᒪᑕ 

ᑲᑎᖅᓱᓚᐅᖅᑕᒥᓂᒃ ᐃᓕᓴᕆᔭᐅᓯᒪᔪᑦ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᒃᑯᖏᓐᓂ ᓄᓇᑦᓯᐊᕐᒥ 

ᓄᓇᕗᒻᒥᓗ ᑐᑭᓯᓇᓱᐊᕈᑕᐅᔪᒥᒃ ᐊᐱᖅᓱᕐᓂᖃᓚᐅᕐᒪᑕ. ᐊᐱᖅᓲᑕᐅᔪᖅ, ᑮᓇᐅᔭᑎᒍᑦ 

ᐃᖏᕐᕋᑎᑕᐅᓂᖃᓚᐅᖅᑐᖅ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᐊᒻᒪ ᑲᑐᔾᔨᖃᑎᒌᒃᑯᑦ ᐃᓕᓴᕆᔭᐅᓯᒪᔪᑦ 

ᐋᓐᓂᐊᓯᐅᖅᑎᖏᓐᓄᑦ, ᖃᐅᔨᕚᓪᓕᕐᓂᕐᒧᑦ ᐊᑐᖅᑕᐅᔪᒃᓴᐅᑕᐅᓪᓗᓂ ᓄᓇᕗᑦ ᒐᕙᒪᒃᑯᖏᑦ 

ᐱᐅᓯᒋᐊᖅᓯᔪᒪᓪᓗᑎᒃ ᐃᖅᑲᓇᐃᔭᕐᕕᐅᕙᒃᑐᓂ ᐅᑭᐅᖅᑕᖅᑐᒦᑦᑐᓂᒃ. 

“ᕕᕝᕗᐊᕆᐅᑎᓪᓗᒍ ᓱᓕ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᐅᑎᒃᓴᒥᓂᒃ ᓴᖅᑭᑦᑎᓚᐅᕐᒪᑕ 

ᓴᙱᒃᑎᒋᐊᕈᑎᒃᓴᐅᓪᓗᑎᒃ ᐋᓐᓂᐊᓯᐅᖅᑎᖃᐅᕐᓂᖅᓴᐅᓇᓱᖕᓂᕐᒧᑦ, ᑐᕌᒐᖃᖅᑑᓪᓗᓂ ᓴᙱᔪᒥᒃ 

ᐆᒻᒪᕆᒃᑐᒥᒡᓗ ᐋᓐᓂᐊᓯᐅᖅᑎᖃᕐᓂᐊᕋᑦᑕ ᓄᓇᖁᑎᑦᑎᓐᓂ,” ᒥᓂᔅᑕ ᐅᖃᓚᐅᖅᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᔮᓐ ᒦᓐ. “ᐅᓪᓗᒥ, ᑲᑐᔾᔨᖃᑎᒌᑦ ᓄᓇᑦᓯᐊᕐᒥ ᓄᓇᕗᒻᒥᓗ 

ᐋᓐᓂᐊᓯᐅᖅᑎᓄᑦ ᑐᑭᓯᓇᓱᒍᑕᐅᔪᖅ 2021−ᒥ ᐃᖅᑲᓇᐃᔭᖅᑎᖁᑎᑦᑎᓐᓂᒃ ᓈᓚᖕᓂᑦᑎᓐᓅᔪᖅ 

ᐊᒻᒪᓗ ᐃᓱᒪᓕᐅᕈᑕᐅᓂᐊᕆᓪᓗᓂ ᖃᓄᒃᑲᓐᓂᖅ ᐱᔨᑦᑎᕋᒃᑲᓐᓂᕈᓐᓇᕐᒪᖔᑦᑎᓐᓂᒃ 

ᐃᖅᑲᓇᐃᔭᖅᑎᖁᑎᑦᑕ ᐱᔭᕆᐊᓕᖏᓐᓂᒃ. ᑭᐅᔾᔪᑎᒋᔭᐅᔪᑦ ᐊᑐᕐᓂᐊᖅᑕᕗᑦ 

ᐱᐅᓯᒋᐊᖅᐹᓪᓕᕈᑕᐅᓂᐊᕐᒪᑕ ᐃᖅᑲᓇᐃᔭᐃᓐᓇᖅᑎᑦᑎᓂᕐᒧᓪᓗ ᐱᓇᔪᒍᑎᑦᑎᓐᓄᑦ 

ᐃᑲᔫᑎᖃᕐᓂᐊᕆᓪᓗᑎᒃ.” 

 ᑲᑐᔾᔨᖃᑎᒌᑦ ᓄᓇᑦᓯᐊᕐᒥ ᓄᓇᕗᒻᒥᓗ ᐋᓐᓂᐊᓯᐅᖅᑎᓄᑦ 2021−ᒥ 

ᑐᑭᓯᕝᕕᐅᓇᓱᐊᕐᓂᕆᓚᐅᖅᑕᖓᑦ, ᑭᐅᔭᐅᓚᐅᖅᓯᒪᓪᓗᓂᓗ 328−ᓄᑦ ᐃᖅᑲᓇᐃᔭᖃᑕᐅᔪᓄᑦ 

ᓄᓇᕗᒻᒥ, ᑐᑭᓯᓇᓱᐊᕈᑎᖃᓚᐅᖅᑐᖅ ᒪᑯᓂᖓ ᐃᓚᖏᓐᓂᒃ: 

• ᐃᖅᑲᓇᐃᔭᕐᕕᐅᑉ ᐃᒡᓗᕐᔪᐊᖓᑕ ᖃᓄᐃᓐᓂᖓ 

• ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᒻᒪ ᐱᓕᒻᒪᒃᓴᕆᐊᓖᑦ 

ᐱᒋᐊᖅᑎᑕᐅᕙᒡᓗᑎᒃ 

• ᐱᓕᕆᐊᒃᓴᖃᐃᓐᓇᕐᓂᖅ. 

• ᐃᒡᓗᖃᕐᓂᖅ. 

• ᐃᖅᑲᓇᐃᔭᕐᕕᒻᒥᑦ ᐊᑦᑕᓇᖅᑕᐃᓕᒪᓂᖅ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ ᐃᓄᒃᑎᑐᑦ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐊᑐᐃᓐᓇᐅᔪᑦ ᐅᕙᓂ www.gov.nu.ca.  

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᑎᑦᑎᓂᖅ 2022-NR-68 

ᑕᑯᔪᒪᒍᕕᐅᒃ ᐊᐱᖅᑯᑕᐅᓚᐅᖅᑐᑦ ᐋᓐᓂᐊᓯᐅᖅᑎᓄᑦ , 2021−ᒥ ᑲᑎᑕᐅᔪᑦ ᐅᓂᒃᑳᓕᐊᖑᓪᓗᓂ, 

ᐅᓇ ᑕᑯᒋᐊᕐᓗᒍ ᐅᓂᒃᑳᑦ ᑎᑎᖅᑲᐃᓪᓗ | ᒐᕙᒪᑦ ᓄᓇᕗᑦ. 

